
STEAM INTEGRATSIYASI 
ORQALI MAKTAB 
O‘QUVCHILARIDA 
TADBIRKORLIK 
KO‘NIKMALARINI 
RIVOJLANTIRISH
Choriyor Maxmatraimov Eshmamatovich
Surxondaryo viloyati pedagogik mahorat markazi o‘qituvchisi

Annotatsiya: Maqolada umumta’lim maktablarida STEAM loyihalari orqali o‘quvchilarda tadbirkorlik ko‘nikmalarini rivoj
lantirish yo‘llari, tadbirkorlik faoliyatini rivojlantirish hamda ularni dars jarayonlarida qo‘llash mexanizmlari tahlil qilinadi. 
Muallif tomonidan STEAM loyihalari orqali tashkil etilgan mashg‘ulotlar o‘quvchilarda tashabbuskorlik, ijodkorlik, moliyaviy 
savodxonlik, jamoada ishlash va liderlik kabi muhim kompetensiyalarni rivojlantirishi amaliy mashg‘ulotlar, simulyatsi-
yalar va treninglar, hamkorlik dasturlari, innovatsion texnologiyalar hamda integratsiyalashgan ta’lim mexanizmlari orqali 
amalga oshirilishi ta’kidlanadi.

Kalit so‘zlar: STEAM loyihalari, tadbirkorlik ko‘nikmalari, moliyaviy savodxonlik, biznes-reja, simulyatsiya va trening, 
innovatsion texnologiyalar.
Abstract: The article analyzes the ways of forming entrepreneurial skills in students based on STEAM projects in sec-
ondary schools, the mechanisms for developing entrepreneurial activity, and their use in the teaching process. The author 
emphasizes that classes organized on the basis of STEAM projects develop important competencies in students, such 
as initiative, creativity, financial literacy, teamwork, and leadership, through practical exercises, simulations and training 
sessions, collaborative programs, innovative technologies, and integrated learning mechanisms.

Key words: STEAM projects, entrepreneurial skills, financial literacy, business plan, simulation and training, innovative 
technologies.
Аннотация: В статье анализируются способы формирования предпринимательских навыков у учащихся средних 
школ на основе STEAM-проектов, механизмы развития предпринимательской деятельности и их использование 
в учебном процессе. Автор подчёркивает, что занятия, организованные на основе STEAM-проектов, развивают у 
учащихся важные компетенции, такие как инициативность, креативность, финансовая грамотность, командная 
работа и лидерство, посредством практических упражнений, симуляций и тренингов, совместных программ, инно-
вационных технологий и интегрированных механизмов обучения.

Ключевые слова: STEAM-проекты, предпринимательские навыки, финансовая грамотность, бизнес-план, симу-
ляция и тренинг, инновационные технологии.

KIRISH
Bugungi globallashuv sharoitida yoshlarni tadbirkorlik faoliyatiga yo‘naltirib o‘qitish, jumladan, ularning 

ish bilan bandligini ta’minlash, tadbirkorlik faoliyatiga bo‘lgan intilishlarini qo‘llab-quvvatlash hamda turli yot 
g‘oyalar ta’siriga tushib qolishining oldini olish muhim o‘rin tutadi. Shuni ta’kidlash o‘rinliki, o‘quvchilarni tadbir-
korlik faoliyatiga keng jalb etish, mamlakatimizdagi iqtisodiy-ijtimoiy o‘zgarishlarga chuqur bilimli, yuksak savi-
yali, mustaqil fikrlaydigan yoshlarning bu boradagi ishtirokini ta’minlash bugungi kundagi asosiy vazifalardan 
biri hisoblanadi.

Ma’lumki, o‘quvchilarning tadbirkorlik ko‘nikmalariga ega bo‘lishida ta’lim muassasalarida ana shu yo‘na
lishda tashkil etiladigan faoliyat o‘ziga xos o‘rin tutadi. Shu sababli ta’lim muassasalarining imkoniyatlaridan 
samarali foydalangan holda tadbirkorlikni tashkil etish yoshlarda ishlab chiqarish, mehnat va ijtimoiy faoli-
yatga nisbatan ijobiy hamda mas’uliyatli munosabatni qaror toptirishda dolzarblik kasb etadi. Shu bois tadbir-
korlik ta’limi yoshlarga yangi ish o‘rinlari yaratish, innovatsiyalarni joriy etish va iqtisodiy mustaqillikka erishish 
imkonini berish bilan birga, ularning shaxsiy rivojlanishiga ham hissa qo‘shadi.

Tadbirkorlikka oid bilim va ko‘nikmalar nafaqat o‘z biznesini boshlashda, balki hayotning boshqa soha-
larida ham foydali bo‘lib, yoshlarning tanqidiy va kreativ fikrlashi, muammolarni hal etishi, qat’iylik ko‘rsatishi 

kabi kompetensiyalarni shakllantiradi. Tadbirkorlik ta’limiga bo‘lgan ehtiyoj xalqaro miqyosda ham tan olingan. 
Masalan, Yevropa Ittifoqi 2014-yildayoq barcha a’zo davlatlarga maktabdan boshlab oliy ta’limgacha tadbir-
korlik ta’limini milliy o‘quv dasturlariga kiritishni tavsiya etgan edi [1].

Tadbirkorlikni o‘rganish yoshlarni “yaratuvchan, ilg‘or va mustaqil ishlashga qobil” etib tarbiyalash, ularda 
shaxsiy mas’uliyat va murosa qilish qobiliyatini rivojlantirish uchun muhim deb hisoblanadi. “STEAM loyihalari” 
(School Enterprise and Applied Methodology) o‘quvchilarning nazariy bilimlarini amaliyot bilan uyg‘unlashtirish, 
kichik biznes loyihalari orqali ularni tashabbuskorlik, jamoada ishlash, moliyaviy savodxonlik va mas’uliyat kabi 
ko‘nikmalarga ega bo‘lishiga xizmat qiladi [2].

STEAM loyihalari orqali maktab o‘quvchilarida tadbirkorlik ko‘nikmalarini rivojlantirish nafaqat ta’lim jara
yonining samaradorligini oshiradi, balki mamlakatning iqtisodiy taraqqiyotiga hissa qo‘shadigan yosh avlodni 
tayyorlashda ham muhim ahamiyat kasb etadi. Hozirgi davrda ta’limni tadbirkorlik bilan uyg‘unlashtirish xalq 
xo‘jaligi, qishloq xo‘jaligi va fermerlar faoliyatini rivojlantirishda ilmiy, psixologik va pedagogik jihatdan muhim 
ahamiyatga ega. Tadbirkorlik elementlarining umumta’lim maktablarida o‘qitiladigan fanlar tizimidan o‘rin olishi 
shakllanib borayotgan yosh avlodni hozirgi zamon ishlab chiqarishining eng muhim tarmoqlarining nazariy va 
amaliy asoslari bilan tanishtirish imkonini beradi.

MAVZUGA OID ADABIYOTLAR SHARHI
Zamonaviy adabiyotlar maktab o‘quvchilarining tadbirkorlik ko‘nikmalari an’anaviy biznes vositalarini erta 

o‘zlashtirish emas, balki ko‘ndalang kompetensiyalar majmuasi ekanligini ta’kidlaydi: tashabbuskorlik, ijodkorlik, 
noaniqlik va tavakkalchilikka chidamlilik, o‘zini o‘zi boshqarish, boshqalar uchun qiymat yaratishga yo‘naltiril-
ganlik, jamoaviy ish va muloqot. Ushbu kompleksni rivojlantirishga qaratilgan tadqiqotlar turli xil shkala va vosi-
talarni taklif qilgan. Masalan, R. Xizrich va M. Piters tadbirkorlik munosabatlarini STEM karyeralariga qiziqish 
bilan bog‘laydigan STEM tadbirkorlik karyerasiga qiziqish shkalasini ishlab chiqqanlar [3].

Boshqa tadqiqotlar XXI asr ko‘nikmalari doirasida tadbirkorlik kompetensiyalari klasterlarini aniqlashga va 
ularni STEM loyihalarida ishtirok etish natijalari bilan bog‘lashga harakat qilgan [4; 5].

G.Yu. Vlasov o‘rta maktablar uchun E-STEM (tadbirkorlikka yo‘naltirilgan STEM) modelini taklif qilgan [7]. 
Aralash usullar dizaynidan (STEM rahbarlari bilan suhbatlar va o‘qituvchilar so‘rovi) foydalanib, muallif tadbir-
korlik amaliyotlarini (imkoniyatlarni aniqlash, yechimlarni ishlab chiqish, mahsulotni taqdim etish) mavjud STEM 
fanlariga integratsiya qilish uchun asos yaratadi. Model har bir yirik STEM loyihasi tadbirkorlik sikli bilan bevo-
sita bog‘liq bosqichlarni o‘z ichiga olishini nazarda tutadi: muammo - g‘oya - prototip - qiymat - taqdimot.

S.Ya. Romashina va A.A. Mayer mintaqaning mahalliy salohiyatiga asoslangan boshlang‘ich maktablar 
uchun STEAMga yo‘naltirilgan tadbirkorlik o‘quv dasturini ishlab chiqishni tasvirlab berganlar [8]. O‘quv dasturi 
fan, texnologiya, san’at, muhandislik, matematika va jamiyat elementlarini birlashtiradi hamda loyihalar haqiqiy 
mahalliy resurslar va faoliyatlar (hunarmandchilik, qishloq xo‘jaligi va xizmatlar) atrofida quriladi. Sinov tadqiqot-
lari o‘quvchilarning tadbirkorlik ruhi va asosiy ishga munosabatining oshganligini ko‘rsatmoqda.

I.I. Antonova tomonidan olib borilgan yaqinda o‘tkazilgan tadqiqot maktabda STEM yondashuvi tadbirkorlik 
ko‘nikmalarini rivojlantirish uchun qanday maxsus ishlab chiqilishi mumkinligini ko‘rsatadi: yuqori sifatli amaliy 
tadqiqot dizayni doirasida o‘qituvchi tadqiqotchilar bilan birgalikda o‘quv vazifalarini bosqichma-bosqich o‘zgar-
tiradi, tanlov elementlarini, mahsulot mas’uliyatini va foydalanuvchi qiymatini tahlil qilishni qo‘shadi [6]. Muallif 
bir necha o‘nlab dasturlarni tahlil qilib, ularni ta’lim darajasi, aralashuv turlari va o‘lchanadigan natijalar bo‘yicha 
tasniflaydi. U STEM kontekstida tadbirkorlik ko‘nikmalarini rivojlantirishning asosiy mexanizmi sifatida tajriba va 
loyihaga asoslangan o‘rganish ustuvorlik qilishini xulosa qiladi.

Olib borilgan izlanishlar va tahlillar natijasida kasb-hunar ta’limi muassasalari o‘quvchilarini tadbirkorlik 
faoliyatiga yo‘naltirib o‘qitish va tayyorlashning zamonaviy nazariyasi hamda amaliyotidagi holatini o‘rganish 
quyidagi muammo va ziddiyatlar mavjudligini ko‘rsatdi:

•	 kasb-hunar kolleji o‘quvchilarini tadbirkorlik faoliyatiga yo‘naltirib o‘qitishni amalga oshirish uchun shart-
sharoitlar va pedagogik imkoniyatlarning mavjudligi bilan o‘quvchilarni tadbirkorlik faoliyatiga yo‘naltirib 
o‘qitish va tayyorlashning ilmiy-uslubiy jihatdan yetarli asoslanmaganligi;

•	 bo‘lajak mutaxassislarni tadbirkorlik faoliyatiga tayyorlashning mavjud an’anaviy tizimi bilan o‘zgaruvchan 
mehnat bozori sharoitlarini hisobga olgan holda tadbirkorlik faoliyatiga yo‘naltirib o‘qitish metodikasining 
ishlab chiqilmaganligi;

•	 avtomobillarni ta’mirlash va texnik xizmat ko‘rsatish bo‘yicha bo‘lajak mutaxassislarni tadbirkorlik faoli-
yatiga yo‘naltirib o‘qitish orqali tadbirkorlik kompetensiyalarini rivojlantirish hamda tadbirkorlik faoliyatiga 
yo‘naltirib o‘qitishning metodik tizimini takomillashtirish zarurati.

TADQIQOT METODOLOGIYASI
Maqolada umumta’lim maktablarida STEAM loyihalari orqali o‘quvchilarda tadbirkorlik ko‘nikmalarini 

rivojlantirish yo‘llari hamda tadbirkorlik faoliyatini rivojlantirishda STEAM loyihalarining dars jarayonida qo‘llani
lishi har tomonlama tahlil qilinadi. Tadqiqot metodologiyasi sifatida statistik tahlil, adabiyotlarning qiyosiy tahlili 
va farazni asoslash usullaridan foydalanilgan.

TAHLIL VA NATIJALAR
STEAM loyihalari ta’lim tizimida innovatsion yondashuv sifatida alohida ahamiyat kasb etadi. STEAM 

loyihalari o‘quvchilarning nazariy bilimlarini amaliyot bilan uyg‘unlashtirishga qaratilgan bo‘lib, ular maktab 
sharoitida kichik biznes loyihalarini tashkil etish, mahsulot va xizmatlarni ishlab chiqish hamda ularni taqdim 
etish orqali tadbirkorlik ko‘nikmalarini rivojlantiradi. Bu jarayon o‘quvchilarda quyidagi kompetensiyalarni shakl
lantirishga xizmat qiladi:

•	 tashabbuskorlik va ijodkorlik - yangi g‘oyalarni ilgari surish hamda ularni amaliyotga tatbiq etish;

•	 jamoada ishlash ko‘nikmalari - hamkorlikda loyihalarni amalga oshirish va mas’uliyatni taqsimlash;

•	 moliyaviy savodxonlik - xarajat va daromadlarni hisoblash, iqtisodiy samaradorlikni tahlil qilish;

•	 mas’uliyat va liderlik - qaror qabul qilish hamda boshqaruv ko‘nikmalarini egallash.

STEAM loyihalarini ta’lim jarayoniga tatbiq etishda pedagogning roli muhimdir. O‘qituvchi o‘quvchi-
larga nazariy bilimlarni berish bilan birga ularni amaliy faoliyatga yo‘naltiradi. Bu jarayonda quyidagi metodik 
yondashuvlar samarali hisoblanadi. STEAM loyihalari orqali o‘quvchilarda tadbirkorlik ko‘nikmalarini shakllant-
irish quyidagi mexanizmlar orqali amalga oshiriladi:
•	 amaliy mashg‘ulotlar - maktab hududida kichik ishlab chiqarish yoki xizmat ko‘rsatish faoliyatini tashkil 

etish;
•	 simulyatsiya va treninglar - biznes-reja tuzish, marketing strategiyasini ishlab chiqish;
•	 hamkorlik dasturlari - mahalliy tadbirkorlar va korxonalar bilan hamkorlikda o‘quvchilarni amaliyotga jalb 

etish;
•	 innovatsion texnologiyalar - raqamli platformalar orqali virtual biznes loyihalarini yaratish.

Xalqaro tajribada STEAMga o‘xshash loyihalar o‘quvchilarda tadbirkorlik ko‘nikmalarini rivojlantirishda 
samarali natijalar bergan. Masalan, Yevropa davlatlarida “School Enterprise Challenge” dasturi orqali o‘quv
chilar maktab bizneslarini tashkil etib, daromadni ijtimoiy loyihalarga yo‘naltirmoqda [9].

O‘zbekiston sharoitida esa ushbu tajribani milliy qadriyatlar, iqtisodiy imkoniyatlar va ta’lim tizimining o‘ziga 
xos jihatlari bilan uyg‘unlashtirish zarur. STEAM loyihalari o‘quvchilarda tashabbuskorlik, ijodkorlik, moliyaviy 
savodxonlik, jamoada ishlash va liderlik ko‘nikmalarini shakllantiradi. Bu esa ta’lim jarayonining samaradorligini 
oshiradi, o‘quvchilarning nazariy bilimlarini amaliyot bilan bog‘laydi hamda ularni kelajakda iqtisodiy faol shaxs 
sifatida tayyorlashga xizmat qiladi.

O‘quvchilarda tadbirkorlik ko‘nikmalarini rivojlantirish mexanizmlariga misol sifatida quyidagilarni ko‘rib 
chiqamiz: o‘quvchilarda tadbirkorlik ko‘nikmalarini rivojlantirish ta’lim jarayonining muhim vazifalaridan biri 
bo‘lib, bu jarayon nazariy bilimlarni amaliy faoliyat bilan uyg‘unlashtirish orqali amalga oshiriladi. Ilmiy-peda
gogik adabiyotlarda tadbirkorlik ko‘nikmalarini rivojlantirish mexanizmlari bir necha bosqich va komponent-
lardan iborat deb qaraladi.

1.	 Amaliy mashg‘ulotlar mexanizmi. O‘quvchilarni real faoliyatga jalb etish orqali tadbirkorlik ko‘nikma-
lari shakllanadi. Maktab hududida kichik ishlab chiqarish, xizmat ko‘rsatish yoki o‘quvchilar tomonidan 
yaratilgan mahsulotlarni taqdim etish orqali ular iqtisodiy jarayonlarni amalda o‘rganadilar. Bu mexanizm 
o‘quvchilarda “mas’uliyat, tashabbuskorlik va ijodkorlik”ni rivojlantiradi.

2.	 Simulyatsiya va treninglar mexanizmi. Biznes-reja tuzish, marketing strategiyasini ishlab chiqish, moli-
yaviy hisob-kitoblarni amalga oshirish kabi mashg‘ulotlar o‘quvchilarda “moliyaviy savodxonlik, tahliliy 
fikrlash va qaror qabul qilish” ko‘nikmalarini shakllantiradi. Simulyatsiya jarayonida o‘quvchilar xatoliklardan 
saboq olish, risklarni baholash va muqobil yechimlarni ishlab chiqishni o‘rganadilar.

3.	 Hamkorlik dasturlari mexanizmi. Mahalliy tadbirkorlar, kichik korxonalar va biznes markazlari bilan 
hamkorlik o‘quvchilarga real iqtisodiy muhitni ko‘rish imkonini beradi. Bu mexanizm orqali o‘quvchilar 
“jamoada ishlash, muloqot qilish va ijtimoiy mas’uliyatni his qilish” ko‘nikmalarini egallaydilar. Hamkorlik 
dasturlari o‘quvchilarda kelajakdagi kasbiy faoliyatga tayyorgarlikni kuchaytiradi.

4.	 Innovatsion texnologiyalar mexanizmi. Raqamli platformalar, virtual biznes loyihalari va elektron savdo 
tizimlari orqali o‘quvchilar zamonaviy tadbirkorlik muhitini o‘rganadilar. Bu mexanizm ularda “axborot-kom-
munikatsiya texnologiyalaridan foydalanish, innovatsion fikrlash va global iqtisodiy jarayonlarga moslashish” 
ko‘nikmalarini shakllantiradi.

5.	 Integratsiyalashgan ta’lim mexanizmi. Geografiya, iqtisod, matematika va informatika fanlarini STEAM 
loyihalari bilan bog‘lash orqali o‘quvchilarda kompleks bilim va ko‘nikmalar shakllanadi. Bu mexanizm 
o‘quvchilarda “fanlararo fikrlash, muammolarni tizimli hal etish va nazariy bilimlarni amaliyotga tatbiq etish” 
imkonini beradi.

Tadbirkorlik ko‘nikmalarini rivojlantirish mexanizmlari o‘quvchilarda nafaqat iqtisodiy bilimlarni, balki ijti-
moiy, psixologik va kommunikativ kompetensiyalarni ham rivojlantiradi. STEAM loyihalari orqali amalga oshiri
ladigan amaliy mashg‘ulotlar, simulyatsiya va treninglar, hamkorlik dasturlari, innovatsion texnologiyalar hamda 
integratsiyalashgan ta’lim mexanizmlari o‘quvchilarning kelajakda iqtisodiy faol shaxs sifatida shakllanishiga 
xizmat qiladi.

Quyidagi jadvalda STEAM loyihalari orqali o‘quvchilarda tadbirkorlik ko‘nikmalarini rivojlantirish mexanizm-
lari yoritilgan (1-jadval).

1-jadval: STEAM loyihalari orqali o‘quvchilarda tadbirkorlik ko‘nikmalarini rivojlantirish
Mexanizm Maqsad Vositalar Natija

Amaliy 
mashg‘ulotlar

o‘quvchilarni real iqtisodiy 
faoliyatga jalb qilish;

maktab hududida kichik 
ishlab chiqarish, xizmat 
ko‘rsatish, mahsulot 
yaratish;

mas’uliyat, tashabbuskorlik, ijodkorlik 
ko‘nikmalari shakllanadi;

Simulyatsiya va 
treninglar

moliyaviy savodxonlik 
va tahliliy fikrlashni 
rivojlantirish;

biznes-reja tuzish, 
marketing strategiyasi, 
risklarni baholash;

moliyaviy savodxonlik, qaror qabul 
qilish, muqobil yechim ishlab chiqish;

Hamkorlik dasturlari o‘quvchilarni real biznes 
muhitiga yaqinlashtirish;

mahalliy tadbirkorlar, 
korxonalar bilan hamkorlik;

jamoada ishlash, muloqot qilish, 
ijtimoiy mas’uliyatni his qilish;

Innovatsion 
texnologiyalar

zamonaviy tadbirkorlik 
muhitini o‘rganish;

raqamli platformalar, virtual 
biznes loyihalari, elektron 
savdo tizimlari;

innovatsion fikrlash, IT ko‘nikmalari, 
global iqtisodiy jarayonlarga 
moslashish;

Integratsiyalashgan 
ta’lim

fanlararo bilimlarni 
amaliyot bilan bog‘lash;

geografiya, iqtisod, 
matematika, informatika 
fanlari bilan loyihalarni 
birlashtirish;

fanlararo fikrlash, tizimli muammo 
yechish, nazariy bilimlarni amaliyotga 
tatbiq etish;

Mazkur mexanizmlar o‘quvchilarda tadbirkorlik ko‘nikmalarini rivojlantirishning kompleks tizimini tashkil 
etadi. Amaliy mashg‘ulotlar ularni real faoliyatga tayyorlasa, simulyatsiya va treninglar nazariy bilimlarni amaliy 
ko‘nikmalarga aylantiradi. Hamkorlik dasturlari ijtimoiy mas’uliyatni kuchaytiradi, innovatsion texnologiyalar esa 
global iqtisodiy muhitga moslashuvni ta’minlaydi.

XULOSA VA TAKLIFLAR
O‘quvchilarda tadbirkorlik ko‘nikmalarini rivojlantirish ta’lim jarayonining zamonaviy talabi bo‘lib, bu jarayon 

nazariy bilimlarni amaliyot bilan uyg‘unlashtirish orqali amalga oshiriladi. STEAM loyihalari orqali tashkil etilgan 
mashg‘ulotlar o‘quvchilarda tashabbuskorlik, ijodkorlik, moliyaviy savodxonlik, jamoada ishlash va liderlik kabi 
muhim kompetensiyalarni rivojlantiradi. Amaliy mashg‘ulotlar, simulyatsiya va treninglar, hamkorlik dasturlari, 
innovatsion texnologiyalar hamda integratsiyalashgan ta’lim mexanizmlari o‘quvchilarning iqtisodiy faol shaxs 
sifatida shakllanishiga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

